ԱՄՓՈՓԱԹԵՐԹ
«Թանգարանների հավատարմագրման կարգն ու չափորոշիչները հաստատելու մասին» Հայաստանի Հանրապետության կառավարության որոշման նախագծի վերաբերյալ
կարծիքների


	1. Հայաստանի Հանրապետության արդարադատության նախարարություն
	08.11.2024

	
	№ 01/27.1/45015-2024

		1. «Թանգարանների հավատարմագրման կարգն ու չափորոշիչները հաստատելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:»: Հիշյալ դիտողությունը բխում է «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջներից:
2. Նախագծի հավելվածի 6-րդ կետում հստակեցման կարիք ունի հայտերի ընդունման ժամկետը, մասնավորապես, հստակ նշել, թե մարտ ամսի որ օրից մինչև ապրիլ ամսվա որ օրն են ընդունվում հայտերը:
3. Նախագծի հավելվածի 9-րդ կետի 10-րդ ենթակետի համաձայն՝ հավակնորդը ներկայացնում է. «տեղեկանք առ այն, որ կառավարող իրավաբանական կամ ֆիզիկական անձը հասանելի է թանգարանի ղեկավար և մասնագիտական անձնակազմին՝ գործունեությունը պատշաճ կազմակերպելու համար.»: 
Այս առումով կարծում ենք, որ նշյալ պահանջի անհրաժեշտությունը բացակայում է, քանի որ պարզ չէ, թե ում կողմից է տրվելու տեղեկանքը և ինչ բովանդակությամբ, որպեսզի հավաստեն կառավարող իրավաբանական կամ ֆիզիկական անձի հասանելիությունը:
4. Նախագծի հավելվածի 9-րդ կետի 13-րդ ենթակետի համաձայն՝ ներկայացվում է. «տեղեկանք թանգարանի այցելուներին մատուցած թանգարանային ծառայությունների մասին, այդ թվում` ֆիզիկական սահմանափակումներ ունեցող անձանց համար»:
Կարծում ենք, որ հիշյալ դրույթը խմբագրման կարիք ունի, մասնավորապես, անհրաժեշտ է ներկայացնել. «տեղեկանք՝ թանգարանային տարածքների և ցուցասրահների հասանելիության և խելամիտ հարմարեցման մասին»: Նույն դիտողությունը վերաբերում է նաև 18-րդ կետի 8-րդ ենթակետին: Հիշյալ դիտողությունը բխում է «Թանգարանների մասին» օրենքի 6-րդ հոդվածի 2-րդ մասի 2-րդ կետի և սույն կարգի 28-րդ կետի 2-րդ ենթակետի պահանջներից:
5.Նախագծի հավելվածի 16-րդ կետն անհրաժեշտ է հանել՝ նկատի ունենալով, որ սույն կարգի կարգավորման առարկա չի հանդիսանում: Միաժամանակ, հիշյալ դրույթը կրկնում է «Թանգարանների մասին» օրենքի 6-րդ հոդվածի 4-րդ մասի պահանջները:
	Ընդունվել է:






Ընդունվել է:



Ընդունվել է:








Ընդունվել է:











[bookmark: _GoBack]Ընդունվել է:

	1. Հայաստանի Հանրապետության տարածքային կառավարման և ենթակառուցվածքների նախարարություն
	10.10.2024

	
	№ ԳՍ/15․2/32789-2024

	1․ Առաջարկում ենք «Թանգարանների հավատարմագրման կարգն ու չափորոշիչները հաստատելու մասին» Հայաստանի Հանրապետության կառավարության որոշման նախագծի հավելվածը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջին, համաձայն որի` նորմատիվ իրավական ակտի բաժիններն ու գլուխները համարակալվում են արաբական թվանշաններով: 
2․ Առաջարկում ենք Նախագծի հավելվածի 13-րդ կետում «Հանձնաժողովը դիմումը մերժվում է» բառերը փոխարինել «Հանձնաժողովը դիմումը մերժում է» բառերով։
3․ Նախագծի հավելվածի 24-րդ կետի 2-րդ ենթակետում նշված է, որ հավակնորդը տնօրինում է թանգարանի գործունեության իրականացման համար անհրաժեշտ տարածքների, թանգարանային առարկաների և հավաքածուների պահպանման և ցուցադրման պահանջներին համապատասխան նյութատեխնիկական բազայի, ապահովված է թանգարանային առարկաների ջերմախոնավային ռեժիմով և անվտանգության միջոցներով, թանգարանային տարածքների և ցուցասրահների հասանելիությամբ և խելամիտ հարմարեցմամբ։ Սակայն կարծում ենք անհրաժեշտ է հստակեցնել, թե ինչն է ապահովված է թանգարանային առարկաների ջերմախոնավային ռեժիմով և անվտանգության միջոցներով, թանգարանային տարածքների և ցուցասրահների հասանելիությամբ և խելամիտ հարմարեցմամբ։
	Ընդունվել է:






Ընդունվել է:


Ընդունվել է:









	2. Հայաստանի Հանրապետության քաղաքաշինության կոմիտե
	 11.10.2024

	
	 № 01/18.1/15631-2024

		1․ Հաշվի առնելով նախագծի հավելվածի (այսուհետ՝ հավելված) 2-րդ կետի կարգավորումն առաջարկում եմ հավելվածի 7-րդ կետում «Հայաստանի Հանրապետության կրթության, գիտության, մշակույթի և սպորտի նախարարությունն (այսուհետ՝ նախարարություն)» բառերը փոխարինել «նախարարությունն» բառով։
	2․ Նկատի ունենալով «Վարչարարության հիմունքների և վարչական վարույթի մասին» օրենքի 54-րդ հոդվածի 1-ին մասի դրույթները՝ առաջարկում եմ հավելվածի 14-րդ կետում «հավակնորդի դիմումը բավարարելու կամ գրության նախագիծ՝ դիմումը մերժելու վերաբերյալ» բառերը փոխարինել «հավակնորդի դիմումը բավարարելու և հավատարմագրման վկայական տալու կամ դիմումը մերժելու վերաբերյալ նախագիծ» բառերով։
	3․ Առաջարկում եմ հավելվածի 15-րդ կետում «հրաման է արձակում թանգարանին հավատարմագրման վկայական տալու կամ ստորագրում է մերժման վերաբերյալ գրությունը» բառերը փոխարինել «ընդունում է սույն կարգի 14-րդ կետում նշված հրամաններից մեկը» բառերով։
	4․ Հաշվի առնելով այն հանգամանքը, որ թանգարանների հավատարմագրման չափորոշիչները սպառիչ սահմանված են «Թանգարանների մասին» օրենքի 6-րդ հոդվածի 2-րդ մասով, առաջարկում եմ վերախմբագրել հավելվածի 24-րդ կետը։ 

	Ընդունվել է:




Չի ընդունվել, քանի որ խոսքը գնում է տարբեր նախագծերի մասին (դիմումը բավարարելու դեպքում՝ կառուցվածքային ստորաբաժանումը պատրաստելու է հրամանի նախագիծ, իսկ մերժելու դեպքում՝ գրության նախագիծ): 


Չի ընդունվել, քանի որ մի դեպքում խոսքը հրամանի, մյուս դեպքում՝ գրության նախագծերի մասին է: 



Չի ընդունվել, քանի որ չափորոշիչների հաստատումը Հայաստանի Հանրապետության վարչապետի «Թանգարանների մասին» 2024 թվականի փետրվարի 28-ի ՀՕ-93-Ն օրենքի կիրարկումն ապահովող միջոցառումների ցանկը հաստատելու մասին» 2024 թվականի մայիսի 21-ի N 467-Ա որոշման հավելվածի 1-ին կետի պահանջն է:

	3. Հայաստանի Հանրապետության ֆինանսաների նախարարություն
	16.10.2024

	
	01/34-3/21751-2024

	Առաջարկություններ և դիտողություններ չկան:
	

	4. Երևանի քաղաքապետարան
	16.10.2024

	
	N 01/166386-24


	Ներկայացված «Թանգարանների հավատարմագրման կարգն ու չափորոշիչները հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ թանգարանների հավատարմագրման չափորոշիչները սահմանված են «Թանգարանների մասին» օրենքի 6-րդ հոդվածով, մինչդեռ Նախագծով հաստատված հավելվածի 24-րդ կետով բացի «Թանգարանների մասին» օրենքով սահմանված հավատարմագրման չափորոշիչներից նախատեսվում են նաև այլ չափորոշիչներ:
Բացի այդ, հայտնում ենք, որ «Թանգարանների մասին» օրենքի 34-րդ հոդվածի 1-ին մասի համաձայն՝ գործող պետական կամ համայնքային թանգարանի՝ նույն օրենքի 6-րդ հոդվածի 1-ին մասով սահմանված հավատարմագրումն իրականացվում է պարզեցված կարգով, մինչդեռ Նախագծից պարզ չէ թե ինչ պարզեցված կարգով են հավատարմագրվելու գործող պետական կամ համայնքային թանգարանները, պարզեցված կարգը տվյալ դեպքում վերաբերվում է միայն հավատարմագրման համար ներկայացվող փաստաթղթերի կազմին և բովանդակությանը, թե ոչ: 
Բացի այդ, վերոգրյալի համատեքստում հայտնում ենք, որ Նախագծով հաստատված հավելվածի 18-րդ կետով նախատեսվում է, որ պարզեցված ձևով հավատարմագրման համար հավակնորդը դիմում է նախարարին՝ կցելով նույն կետով նախատեսված փաստաթղթերը, մինչդեռ նույն հավելվածի 24-րդ կետի համաձայն՝ թանգարանը հավատարմագրվում է միայն նույն կետով սահմանված չափորոշիչների առկայության դեպքում, որի պարագայում պարզ չէ, թե ինչ չափորոշիչների հիման վրա են հավատարմագրվելու գործող պետական կամ համայնքային թանգարանները, և հավատարմագրման համար ինչ փաստաթղթեր պետք է ներկայացվեն: Ավելին, Նախագծով հաստատված հավելվածի 18-րդ կետով սահմանված կարգավորումները չեն համապատասխանում հավելվածի 24-րդ կետով սահմանված կարգավորումներին, իսկ 18-րդ և 24-րդ կետերով սահմանված կարգավորումները՝ «Թանգարանների մասին» օրենքի 6-րդ հոդվածին:

	Ընդունվել է:








Ընդունվել է: Համապատասխան դրույթներն ավելացվել են:







Ընդունվել է: Համապատասխանեցվել է: 

	5. Վարչապետի աշխատակազմի իրավաբանական վարչության եզրակացություն
	21.11.2024

	
	N 02/11.3/39936-2024

	1. Նախագծի հավելվածի 9-րդ կետով հավակնորդներին ներկայացվող պահանջները (հավելվածի 9-րդ կետի 1-ին, 2-րդ, 4-7-րդ, 9-11-րդ ենթակետեր) որոշակիացված չեն: Օրինակ՝ պարզ չէ, թե ի՞նչ բնույթի կարճաժամկետ կամ երկարաժամկետ ծրագրեր պետք է ներկայացվեն, բացահայտված չէ ֆինանսական ծախսերի և եկամուտների մասին տեղեկանքներ ներկայացնելու պահանջի էությունը: Միաժամանակ, սահմանված են պահանջներ, որոնք ամրագրված չեն «Թանգարանների մասին» օրենքի 6-րդ հոդվածում:

















2. Նախագծի մի շարք դրույթներ (օրինակ՝ հավելվածի 27-րդ կետ) վերարտադրում են  «Թանգարանների մասին» օրենքի դրույթները, ինչը հիմնավորված չէ:
	Ընդունվել է մասնակի: 
9-րդ կետի՝
· 1-ին ենթակետում «հավաքածուների կազմի» բառերը փոխարինվել են «հավաքածուների թեմատիկ բովանդակության» բառերով.
· 2-րդ ենթակետը վերաշարադրվել է, հստակեցվել են կանոնադրության և տարածքի վերաբերյալ փաստաթղթերի պահանջի դրույթները.
· 4-րդ ենթակետում հստակեցվել է կարճաժամկետ և երկարաժամկետ ծրագրերի ժամկետները և ծրագրերի բնույթը.
· 5-7-րդ ենթակետերը վերաշարադրվել են՝ հիմնավորելով յուրաքանչյուր կետի պահանջը.
· 9-րդ ենթակետը հանվել է կարգից.
· 11-րդ ենթակետը պահպանվել է նույնությամբ՝ ելնելով այն հանգամանքից, որ անկախ իրավական կարգավիճակից՝ թանգարանը հավաքում, պահպանում, ուսումնասիրում և հանրայնացնում է նյութական պատմամշակութային ժառանգության առարկաներ, հետևաբար պետք է ունենա արտակարգ իրավիճակներում դրանց անվտանգության ապահովման գործողությունների ծրագիր կամ հավաքածուների տարհանման պլան:

Չի ընդունվել, քանի որ չափորոշիչների հաստատումը Հայաստանի Հանրապետության վարչապետի «Թանգարանների մասին» 2024 թվականի փետրվարի 28-ի ՀՕ-93-Ն օրենքի կիրարկումն ապահովող միջոցառումների ցանկը հաստատելու մասին» 2024 թվականի մայիսի 21-ի N 467-Ա որոշման հավելվածի 1-ին կետի պահանջն է:

	6. Սոցիալական նախարարական կոմիտեի նիստի N ԿԱ/375-2024 արձանագրություն (10.12.2024) /կետ 2
	16.12.2024

	
	N 02/11.3/43210-2024

	2. Թանգարանների հավատարմագրման կարգն ու չափորոշիչները հաստատելու մասին (Ելից՝ 02/11.3/41204-2024) Զեկուցող՝ կրթության, գիտության, մշակույթի և սպորտի նախարարի տեղակալ Ալֆրեդ Քոչարյան
 Հարցի տեսակը՝ զեկուցվող Որոշվեց՝ տալ դրական դիրքորոշում՝ պայմանով, որ՝ 
1) փոխվարչապետ Տիգրան Խաչատրյանի առաջարկությամբ նախագծից կհանվի հավատարմագրման հայտերի ընդունումը տարին մեկ անգամ (ապրիլի մեկից մինչև մայիսի մեկը) իրականացնելու վերաբերյալ կարգավորումը. 
2) արդարադատության նախարարի տեղակալ Տիգրան Դադունցի դիտարկման հիման վրա կլրամշակվի արդեն իսկ գործող թանգարանների հավատարմագրման համար դիմող անձանց շրջանակը՝ որպես այդպիսին նախատեսելով թանգարանի տնօրենին.
3) վարչապետի աշխատակազմի իրավաբանական վարչության հետ կքննարկվի և կհստակեցվի հավակնորդներին ներկայացվող պահանջները և համապատասխան չափորոշիչները. 
4) նախագծի վերջնական փոխհամաձայնեցված տարբերակը կներկայացվի վարչապետի աշխատակազմ: 
	






Ընդունվել է:



Ընդունվել է:



Ընդունվել է:


Ընդունվել է:




